
CONVENIO DE COLABORACION ENTRE A CONSELLERIA DE CULTURA, EDUCACION E
UNIVERSIDADE E A UNIVERSIDADE DE VIGO (UVIGO) PARA A ADOPCION DE MEDIDAS
DE DIXITALIZACION E INNOVACION DO SISTEMA UNIVERSITARIO DE GALICIA

Santiago de Compostela [data/sinatura dixital]

REUNIDOS

Dunha parte, D. Roman Rodriguez Gonzalez, conselleiro de Cultura, Educacion e Universidade,
que actua en virtude das facultades atribuidas no artigo 34 da Lei 1/1983, do 22 de febreiro, regu-
ladora da Xunta e da sua Presidencia, modificada pola Lei 12/2007, do 27 de xullo, de acordo co
seu nomeamento polo Decreto 112/2020, do 6 de setembro, e no uso das atribuciéns que lle con-
fire o Decreto 130/2020, do 17 de setembro (DOG n° 190, do 18 de setembro), polo que se esta-
blece a estrutura organica da Conselleria de Cultura, Educacion e Universidade.

Doutra parte, D. Manuel Joaquin Reigosa Roger, reitor da Universidade de Vigo, en nome e re-
presentacién dela e en virtude do nomeamento efectuado segundo o Decreto 59/2018, do 31 de
maio (DOG n° 109, do 8 de xufio de 2018), no exercicio das competencias que lle outorga o arti-
go 20 da Lei organica de universidades 6/2001, do 21 de decembro, modificada pola Lei organica
4/2007, do 12 de abril, e no artigo 29.i) dos Estatutos desta universidade aprobados polo Decreto
13/2019, do 24 de xaneiro, da Xunta de Galicia (DOG do 22 de febreiro).

Ambas as partes recofiécense plena capacidade e lexitimacion bastante para a formalizacion do
presente convenio e aos efectos

EXPONEN

A situacién de crise sanitaria xerada pola irrupcion do virus COVID-19 e a consecuente
declaracion do estado de alarma mediante o Real Decreto 463/2020, do 14 de marzo e as
sucesivas prorrogas do mesmo, puxeron de manifesto, entre outras, a necesidade de adaptacién
as novas circunstancias creadas pola pandemia.

Nestas circunstancias, as universidades galegas e a administracion autonémica realizaron un
esforzo de coordinacién para levar a cabo as adaptaciéns precisas que fixeran posible garantir o
desenvolvemento da actividade do SUG coa maxima eficiencia e rigor. Concretamente, a
Secretaria Xeral de Universidades ditou sendas instruciéns, o 6 de abril e o 30 de xufio de 2020,
de aseguramento da calidade da docencia non presencial e de prevision de medidas de
adaptacion das universidades do Sistema universitario de Galicia para o curso 2020/2021.

Asi mesmo, o 19 de outubro de 2020, asinouse un convenio entre a Conselleria de Cultura,
Educacion e Universidade e as tres universidades do SUG polo que se achegou un total de
3.000.000 € destinados a reforzar as institucidbns universitarias para afrontar os gastos
imprevistos orixinados pola pandemia.

A actuacion das universidades centrouse en tres eixos: mellorar as infraestruturas TIC e a
formacion en competencias dixitais do persoal; colaborar coas autoridades sanitarias entregando
material e adaptando laboratorios e producién de artigos utiles para a loita contra a pandemia; e
cubrir a fenda dixital de parte do estudantado universitario.

As medidas postas en marcha permitiron o normal desenvolvemento das actividades propias das
universidades tanto para finalizar o curso 2019/2020 como para abordar con normalidade o seu
funcionamento no presente curso 2020/2021. Non obstante, é necesario avanzar na
transformacién dixital e a innovacién destas instituciéns de xeito que se consoliden e melloren os
cambios realizados ata o momento e que se viron acelerados, forzados pola situacién de crise
sanitaria, que debe verse como unha oportunidade para facer do noso sistema universitario o
protagonista dun futuro construido en base ao cofiecemento e a innovacion.

A universidade é un piar do desenvolvemento da innovacién nas economias avanzadas e, como
tal, debe asumir a necesidade de adaptacién permanente aos cambios producidos nun contorno
cada dia mais globalizado. Sé deste xeito podera dar resposta as necesidades e desafios da
sociedade.

A Xunta de Galicia, consciente da necesidade de tomar medidas para apoiar a reactivacion
econdmica, incluiu na Lei 3/2021, de 28 de xaneiro, de orzamentos xerais da Comunidade
Auténoma de Galicia para o ano 2021, diversos recursos financeiros que apostan por modernizar
e impulsar unha serie de procesos de reformas estruturais na nosa economia de xeito que a
fagan mais resistente e competitiva, adaptandose aos requirimentos das transicions verde e
dixital. En concreto, prevese a achega dun crédito de dez millons de euros de fondos propios
adicionais coa finalidade de promover a dixitalizacién e innovacion do Sistema universitario de
Galicia.

A Conselleria de Cultura, Educacion e Universidade é o departamento da Xunta de Galicia ao
que lle corresponden as competencias e funcions en materia de planificacién, regulacion e
administraciéon do ensino regrado en toda a sua extension, niveis, graos, modalidades e
especialidades asi como a coordinacién do sistema universitario, tal e como se lle atribden no
Estatuto de Autonomia de Galicia, na Lei 6/2013, do Sistema universitario de Galicia, e se
especifica no Decreto 198/2020, de novembro, polo que se establece a estrutura organica da
Conselleria de Cultura, Educacion e Universidade.

A Universidade de Vigo é unha institucién publica, dotada de plena personalidade xuridica e
patrimonio propio, que asume as suas funciéons como servizo publico, gozando de autonomia con
ese fin, no marco da Constitucion e das leis.

Neste marco, ambas as duas partes acordan subscribir o presente convenio de colaboracion
para a adopcion de medidas de dixitalizaciéon e innovacion do Sistema universitario de Galicia,
segundo as seguintes

CLAUSULAS
PRIMEIRA.- Obxecto

O presente convenio ten por obxecto establecer as condicions polas que se rexera a
colaboracion, entre a Conselleria de Cultura, Educacién e Universidade e a Universidade de Vigo
(en adiante UVIGO) para a adopcion de medidas de dixitalizacion e innovacién do Sistema
universitario de Galicia.

O orzamento destinado a tal fin sera de 3.160.000,00 €, distribuido entre as actuacions que se
resumen no seguinte cadro:

ACTUACIONS
1. Administracion electrénica integral da universidade 2.000.000,00 €
2. Renovacion tecnolodxica servizos IT 360.000,00 €
3. Investimentos en infraestruturas innovadoras 800.000,00 €
TOTAL 3.160.000,00 €

SEGUNDA.- Actuacions

As accions seran determinadas pola UVIGO en funciéon das peculiaridades e necesidades
especificas, de acordo coa sua autonomia de xestion, centrandose o uso dos fondos, en todo
caso, na realizacion de medidas de dixitalizacion e innovacién do SUG.

As actuaciéns que poderan ser financiadas seran as seguintes:

1) ADMINISTRACION ELECTRONICA INTEGRAL DA UNIVERSIDADE

1.1 Optimizacién da xestion da RRHH e aplicaciéns econémicas

Tratase de lograr a optimizacion de procedementos para a sua integracién como funciéns esen-
ciais de software RRHH, outras como avaliacidon do rendemento, xestion de cambios, ndminas,
xestién de pedidos, certificacion electronica FNMT, solucidons modulares... e a sua implantacion
na administracion electrénica.

1.2 Mellora de plataforma servizos multimedia

Contempla mellorar a plataforma CampusRemoto desenvolvida na UVIGO, asi como outros
servizos multimedia de UvigoTv, plataformas de e-learning, servizos tecnoloxicos de apoio
incluindo os sistemas de vixilancia en remoto.

1.3 Soporte para equipamento informatico CPDs, redes e software

Levaranse a cabo tarefas que tefen o obxectivo de manter e obter un éptimo servizo dos
sistemas informaticos. As necesidades poden resumirse en soporte e mantemento predictivo,
correctivo e evolutivo de programas informaticos, equipos, redes, centros de procesamento de

datos (CPDs).

1.4 Licenzas

A estandarizacion e modulaciéon dos programas de software conduce a obtencién de licenzas
para o seu funcionamento dun xeito apropiado que poden variar en custo, nimero de usuarios ou
funcionalidade dependendo das suas caracteristicas e/ou da sua adecuacion aos sistemas infor-

maticos da Universidade. Neste apartado incluense as licenzas coa temporalidade acordada das
mesmas.

1.5 Estudos técnicos, asesorias técnicas, ou servizos especializados

Inclie estudos técnicos, asesorias técnicas realizadas por empresas especializadas ou servizos
de consultaria especializados no eido da dixitalizaciéon (asesoramento en proteccion de datos,
obtencion do permiso dos dereitos de autor polo uso de libros e outras publicacions nos diferen-
tes centros de universidade, traballo técnico para a instalacion e configuracion de equipos infor-
maticos...).

1.6 Fortalecemento do desenvolvemento institucional da universidade a través da dixitali-
zacion

Esta actuacion inclue congresos, campafias de difusion, obradoiros, campafias de posicionamen-
to en prensa dixital e buscadores internacionais...

2) RENOVACION TECNOLOXICA SERVIZOS IT

O proceso de paso da docencia en modalidade presencial a docencia semipresencial e virtual su-
puxo unha reformulacion fonda da docencia que precisa novas metodoloxias, desefio de siste-
mas de avaliacion, titorizacién, e a modificacion dos sistemas para a ordenacion docente adapta-
das a modalidade virtual e semipresencialidade.

2.1 Sistema de Xestion Académica

Permite despregar mediante ferramentas de administracion electrénica os principais tramites de
preinscricidon universitaria, matricula, recofiecemento de créditos, emisiéon de certificados e titulos
universitarios, asi como outros tramites de menor indole relacionados coa xestion académica.

2.2 Estudos técnicos, asesorias técnicas ou servizos especializados

Inclie estudos técnicos, asesorias técnicas realizadas por empresas especializadas ou servizos
especializados de consultaria no eido dos procedementos electrénicos.

3) INVESTIMENTOS EN INFRAESTRUTURAS INNOVADORAS

A finalidade desta actuacion é investir na mellora dos centros e facultades, permitindo que os es-
pazos docentes se adecuen aos parametros de innovacion e dixitalizacién necesarios.

As actividades programadas estaran orientadas a:
3.1 Actuacions en laboratorios docentes e de investigacion
Este apartado concrétase no seguinte:

— Actuacions de mellora mediante novo pequeno equipamento.

— O acondicionamento e reforma dos laboratorios docentes e de investigacion.
— O acondicionamento e reforma doutros espazos nos centros.
3.2 Actuacions de mellora da eficiencia enerxética, confort térmico e mobilidade sostible

Este tipo de actuacions contempla a redaccién e execucion de proxectos ou anteproxectos de
mellora de eficiencia enerxética, direccions facultativas de obra en diferentes edificios ou constru-
cions, certificacidns.... Tamén se incluen reformas parciais e integrais, ampliacions ou melloras
en edificios e outras construcidns, centros de ensinanza ou centros de investigacion. Melloras de
impermeabilizaciéns en cubertas e fiestras e mellora dos sistemas de verte augas ou de evacua-
cion de augas.

Tamén é necesario para esta actuacion que os equipos de refrixeracion e as instalacions eléctri-
cas tefian un bo funcionamento e para iso recorrese a empresas especializadas, tipo unidade
técnica para levar a cabo este control e supervision.

En canto a mobilidade sostible, levarianse a cabo actuacions de tipo renovacion de transporte co-
lectivo para o uso da comunidade universitaria, conseguindo unha reducion de emisions e consu-
mos.

3.3 Actuacions menores en infraestruturas

A finalidade desta actuacion é a adaptacion as novas esixencias de accesibilidade, seguridade,
saude e prevencion de riscos para o correcto funcionamento das instalacions.

Neste apartado as accions previstas son as seguintes:

— Mellora dos sistemas de ventilaciéon natural (reposicién de fiestras), recuperadores de
aire, acondicionamento con filtro HEPA...

— Renovacién de instalacions: aparellos elevadores, recuperadores de calor...

— Melloras nas vias, corredoiras, traballos de albanelaria o fontanaria, carpinterias...

TERCEIRA.- Distribucion dos fondos

A distribucién dos fondos para determinar a contia correspondente a cada universidade resultara
de aplicar a media das porcentaxes do numero de créditos auditados nos anos 2019, 2020 e
2021, que serve de base para a determinacion do Custe estandar do Fondo estrutural do Plan
Galego de Financiamento Universitario.

Unha vez aplicado dito criterio, resulta o seguinte reparto:

UNIVERSIDADE % IMPORTE 2021
ubDC 28,00 2.800.000,00
usc 40,40 4.040.000,00

uviGO 31,60 3.160.000,00
TOTAL 100,00 10.000.000,00

En consecuencia, a Conselleria de Cultura, Educacion e Universidade, a través da Secretaria
Xeral de Universidades, achegara a UVIGO a cantidade total de 3.160.000,00 € para a
realizacién das actuacions descritas na clausula segunda do presente convenio.

CUARTA.- Orzamento e financiamento

Para a realizacion das actividades descritas neste convenio, a Conselleria de Cultura, Educacion
e Universidade, a través da Secretaria Xeral de Universidades, achegara 4 UVIGO a cantidade
de tres milléns cento sesenta mil euros (3.160.000,00 €), con cargo ao capitulo VII do seu
orzamento, aplicacién orzamentaria 10.20.422C.744.3, denominada “Dixitalizacién e innovacion
do SUG” (coédigo de proxecto 2021 00053), na que esta previsto crédito necesario e suficiente
nos orzamentos xerais da Comunidade Auténoma de Galicia para o ano 2021.

Esta achega canalizarase a través dunha subvencién concedida polo procedemento de conce-
sion directa de acordo co establecido nos artigos 19.4.c) e 26 da Lei 9/2007, do 13 de xuino, de
subvenciéns de Galicia, e 36.c) e 40 do seu regulamento, aprobado polo Decreto 11/2009, do 8
de xaneiro.

Esta cantidade de 3.160.000,00 € tratase dun importe certo, e queda por conta das partes
beneficiarias a diferenza de financiamento necesario para a total execucion das actividades
subvencionadas, debendo ser reintegrado ao financiamento publico unicamente no caso e polo
importe que supere o custo total e real da actividade, segundo o establecido no artigo 21.2 do
Regulamento de subvenciéns de Galicia.

QUINTA.- Gastos subvencionables

Con caracter xeral, e de acordo co establecido no artigo 29 da Lei 9/2007, do 13 de xuio, de
subvenciéns de Galicia, consideraranse gastos subvencionables aqueles que, de xeito
indubidable, respondan a natureza da actividade subvencionada e que se realicen a partir do 1
de xaneiro de 2021.

SEXTA.- Compromisos das partes
1.- A UVIGO, como entidade beneficiaria da subvencién, asume as seguintes obrigas:

a) Presentar, antes da sinatura deste convenio, certificacions de atoparse ao corrente no
cumprimento das obrigas tributarias e fronte a Seguridade Social e de non ter pendente de
pagamento ningunha outra débeda coa Administracion publica da Comunidade Auténoma, asi
como unha declaracion responsable de non estar incursa en ningunha das prohibiciéons para
obter a condicidén de beneficiario, establecidas no artigo 10 da Lei 9/2007, do 13 de xufo, de
subvencions de Galicia, de conformidade co disposto nos artigos 10 e 13 do Regulamento da dita
lei, aprobado polo Decreto 11/2009, do 8 de xaneiro.

b) Destinar os fondos que se perciban ao obxecto concreto para o que se concede esta
subvencién, executar as actuacions que constitien o obxecto deste convenio e cumprir todas as
condicions e obrigas recollidas nel.

c) Xustificar ante o érgano concedente o cumprimento da finalidade da subvencion, realizacién
das actividades e o seu custo real.

d) Facilitar toda a informacién que lle sexa requirida pola Intervenciéon Xeral da Comunidade
Auténoma, polo Tribunal de Contas e polo Consello de Contas, no exercicio das suas funcions de
fiscalizacidn e control do destino da axuda concedida.

e) Comunicar & Secretaria Xeral de Universidades a obtencion doutras subvencions, axudas,
ingresos ou recursos que financien a actividade subvencionada procedentes de calquera
administracion ou entes publicos ou privados nacionais ou internacionais. Esta comunicacion
debera efectuarse no momento en que se cofieza e, en todo caso, con anterioridade a
xustificacion da aplicacién dos fondos recibidos.

f)  Cumprir as normas sobre proteccion de datos, concretamente a Lei organica 3/2018, do 5 de
decembro, de proteccion de datos persoais e garantia dos dereitos dixitais.

g) Proceder ao reintegro, total ou parcial, dos fondos percibidos e mais os xuros de mora
devindicados dende o momento do pagamento da subvencion ata a data na que se acorde a
procedencia do reintegro, no suposto de incumprimento das condiciéns establecidas para a sua
concesion, nos casos previstos no Titulo Il da Lei 9/2007, de subvencions de Galicia.

2.- A Conselleria de Cultura, Educacion e Universidade, a través da Secretaria Xeral de
Universidades, asume os seguintes compromisos:

a) Aportar a achega econdmica estipulada no presente convenio.

b) Levar a cabo a tramitacion administrativa necesaria.

SETIMA.- Xustificacion e pagamento da subvencion

Para o pagamento da subvencién, a universidade achegara antes do 30 de novembro de 2021 a
seguinte documentacion:

— Unha certificacion expedida polo érgano de control que corresponda na que se acredite a
toma de razén en contabilidade, que se cumpriu a finalidade do presente convenio e que
os fondos foron destinados a este fin, asi como o detalle da realizacion dos gastos e dos
pagamentos.

— Unha memoria explicativa que certifique as actividades desenvolvidas con cargo aos
fondos recibidos que, como minimo, debera desagregar de forma individualizada cada
unha das acciéns realizadas con cargo ao convenio cos conceptos, procedementos de
contratacion, periodos de realizacion e pagamento dos gastos presentados, asi como
calquera outra informacion considerada relevante. En todo caso, a UVIGO debera
custodiar e conservar toda a documentacién xustificativa derivada dos compromisos deste
convenio (facturas e documentos contables de valor probatorio equivalente, contratos,

actas, xustificantes de transferencias bancarias, ou calquera outra que sexa necesaria) e
pofela a disposicion do érgano xestor, ou demais érganos de control, no momento en que
esta lles poida ser requirida.

— Unha declaracion complementaria do conxunto das axudas solicitadas, tanto as
aprobadas ou concedidas como as pendentes de resolucion, para a mesma finalidade,
das distintas administraciéns publicas.

— Asi mesmo, deberase presentar unha declaracion responsable de estar ao dia no
cumprimento das obrigas tributarias ou fronte a Seguridade Social e de non ter pendente
de pagamento ningunha outra débeda coa Administracion publica da Comunidade
Auténoma.

— A documentacion correspondente a xustificacion presentarase de forma electrénica a
través da sede electrénica da Xunta de Galicia (http://sede.xunta.gal).

OITAVA.- Pagamentos a conta

Poderanse realizar pagos a conta. Os pagamentos a conta poderan supofier a realizacién de pa-
gamentos fraccionados que responderan ao ritmo de execuciéon das accidéns subvencionadas. A
suma dos pagamentos a conta non sera superior ao 80% da porcentaxe subvencionada corres-
pondente aos pagamentos xustificados, de conformidade co disposto no artigo 62.2 do Regula-
mento da Lei de subvenciéns de Galicia.

O importe restante pagarase unha vez xustificada e realizada a totalidade da actividade subven-
cionada.

Para proceder ao seu pagamento a UVIGO debera enviar a documentacion xustificativa prevista
na clausula anterior.

A UVIGO esta exenta da obriga de constituir garantias para os pagamentos a conta, de conformi-
dade co disposto no artigo 65.4 c) do regulamento antes mencionado.

NOVENA.- Perda do dereito ao cobramento da subvencién

1.- Producirase a perda do dereito da UVIGO ao cobramento da subvencién nos supostos de fal-
ta de xustificacion, xustificacion incompleta ou insuficiente, deficiencias non emendables na docu-
mentacién xustificativa, incumprimento das obrigas impostas a entidade neste convenio ou con-
correncia dalgunha das causas previstas no artigo 33 da Lei de subvenciéns de Galicia e demais
lexislacion aplicable, sen prexuizo do previsto nos artigos 45.2 e 46 do Decreto 11/2009, do 8 de
xaneiro.

2.- Ademais de calquera outra causa que derive da normativa aplicable, constituen en todo caso
un incumprimento das obrigas impostas & entidade beneficiaria neste convenio as seguintes:

a) Non acreditar a execucion do proxecto subvencionado antes da finalizaciéon do prazo de
xustificacion e/ou non presentar toda a documentacién xustificativa no tempo e na forma
esixibles, de conformidade co previsto nas clausulas deste convenio e demais normativa
de aplicacion.

b) Incumprimento das condicidéns establecidas para a concesion da subvencion.

DECIMA.- Compatibilidade

A subvencion prevista no presente convenio sera compatible con outras subvencions, axudas,
ingresos ou recursos para a mesma finalidade, procedentes de calquera Administracion ou entes
publicos ou privados, nacionais, da Union Europea ou de organismos internacionais.

O importe da subvencién en ningun caso podera ser de tal contia que, illadamente ou en
concorrencia con subvencions ou axudas doutras administracions publicas ou doutros entes
publicos ou privados, nacionais ou internacionais, supere o custo total da actividade
subvencionada, tal como se establece no artigo 17.3 da Lei 9/2007, do 13 de xuifo, de
subvencidns de Galicia.

DECIMO-PRIMEIRA.- Inexistencia de relacion laboral

A subscricién do presente convenio non supén relacion laboral contractual ou de calquera outro
tipo entre os/as profesionais que vaian desenvolver as actividades obxecto deste convenio e a
Conselleria de Cultura, Educacion e Universidade, de tal xeito que non se lle pode esixir a
conselleria ningunha responsabilidade, indirecta nin subsidiaria, polos actos ou feitos acontecidos
no seu desenvolvemento.

DECIMO-SEGUNDA.- Comisién de seguimento

Para o seguimento do presente convenio ou cofiecemento de calquera cuestion sobre a sua
interpretacion, modificacion, resolucion ou efectos deste que poidan xurdir, créase unha comision
mixta constituida do seguinte modo:

— Tres persoas da Secretaria Xeral de Universidades, das que unha actuara como
presidente/a.

— Tres persoas da/s unidade/s da UVIGO responsable/s das acciéns obxecto do presente
convenio.

Esta comision actuara como érgano de vixilancia, seguimento e control do establecido neste
convenio, promovendo, se o considera conveniente, outras actuacions que poidan enriquecer o
seu desenvolvemento.

Non obstante, todas aquelas cuestions que se susciten en relacidon co outorgamento,
cumprimento, xustificacion e pagamento, asi como o reintegro e determinacién das posibles
responsabilidades relativas a subvencion concedida, seran resoltas pola Conselleria de Cultura,
Educacion e Universidade.

A actuacion da Comision de Seguimento axustarase ao establecido nos preceptos basicos da Lei
40/2015, do 1 de outubro, de réxime xuridico do sector publico, e na Lei 16/2010, do 17 de

decembro, de organizacion e funcionamento da administracion xeral e do sector publico
autonoémico de Galicia.

DECIMO-TERCEIRA .- Vixencia do convenio

O presente convenio entrara en vigor coa sinatura dixital da ultima persoa asinante e estendera a
sua vixencia ata o 31 de decembro de 2021, sen prexuizo de que se poidan atender actuaciéns
realizadas desde o 1 de xaneiro de 2021.

DECIMO-CUARTA.- Causas de resolucion

1.- O presente convenio extinguirase polo cumprimento das actuaciéns que constitien o seu
obxecto ou por incorrer en causa de resolucion.

2.- Son causas de resolucion do presente convenio as seguintes:

a) O incumprimento do seu obxecto.

b) O incumprimento total ou parcial dalgunha das clausulas que o regulan.

_c,) A aplicacién dos fondos outorgados a fins distintos dos que motivaron a sua
concesion.

d) O mutuo acordo das partes asinantes.

DECIMO-QUINTA.- Natureza do convenio

De acordo co establecido no artigo 36 do Decreto 11/2009, do 8 de xaneiro, polo que se aproba o
regulamento da Lei 9/2007, do 13 de xufio, de subvencions de Galicia, este convenio ten un
interese publico, xa que de conformidade co previsto nos artigos 53 e 54 da Lei 6/2013, do 13 de
xuno, do Sistema universitario de Galicia corresponde a Xunta de Galicia, a través da conselleria,
coordinar as universidades do SUG para acadar a mellora da docencia, a investigacion, a
extension universitaria, a promocién, a adaptacion as demandas e necesidades da sociedade e a
realizaciéon de estudos no ambito da docencia, investigacion, innovacion, xestion...

Asinanse convenios singulares coas outras universidades publicas do SUG adaptados a
realidade e necesidades de cada unha delas. Polo tanto, non é necesario promover a
concorrencia competitiva por tratarse dunha accién coordinada que inclie a todos os posibles
beneficiarios para o mesmo fin.

Este convenio de colaboracién ten a natureza dos previstos no artigo 6 da Lei 9/2017, do 8 de
novembro, de Contratos do Sector Publico, pola que se traspofien ao ordenamento xuridico
espanol as Directivas do Parlamento Europeo e do Consello 2014/23/UE e 2014/24/UE, de 26 de

febreiro de 2014, e realizase ao amparo do establecido nos artigos 47 e seguintes da Lei
40/2015, do 1 de outubro, de réxime xuridico do sector publico, rexéndose polo establecido nas
suas clausulas e polo establecido na Lei 9/2007, do 13 de xufo, de subvenciéns de Galicia € no
seu Regulamento, aprobado polo Decreto 11/2009, do 8 de xaneiro.

De acordo co disposto na comunicacidn da comision sobre o Marco de axudas estatais de
investigacion e desenvolvemento e innovacion (2014/C 198/01), publicado no Diario Oficial da
Unidn Europea do 27 de xuio de 2014, a subvencion contemplada neste convenio non constitlie
axuda de Estado nos termos do artigo 107 do Tratado de funcionamento da Union Europea ao
tratarse de financiamento publico de actividades non econdémicas como instrumento axeitado
para dar resposta a obxectivos e fins de interese comun, en particular, a coordinacion e
cooperacion como elemento relacional basico para a racionalizacion do mapa universitario e o
fortalecemento do conxunto das universidades galegas respectando a identidade de cada unha
delas (artigo 2.1.c da Lei 6/2013, do 13 de xufo, do Sistema universitario de Galicia).

Non obstante a UVIGO debera garantir que as actividades derivadas deste convenio se axustan
as normas procedementais e materiais vixentes no momento da concesion da axuda, debendo
informar a conselleria por medio da Comisién de Seguimento.

DECIMO-SEXTA.- Publicidade

Segundo a disposicion adicional do Decreto 132/2006, do 27 de xullo, polo que se regulan os
rexistros publicos creados nos artigos 44 e 45 da Lei 7/2005, do 29 de decembro, de orzamentos
xerais da Comunidade Auténoma de Galicia para o ano 2006, a UVIGO consente expresamente
para que a Administracion inclia e faga publicos, nos rexistros regulados neste decreto, os datos
relevantes referidos as axudas e subvencions recibidas, asi como as sancioéns impostas.

A reserva que puidesen facer os peticionarios no sentido de non autorizar a obtencién dos datos
ou a publicidade destes nos rexistros, que en todo caso teran que expresarse, podera dar lugar a
exclusion do proceso de participacion para obter a axuda ou a revogacion do acto de
outorgamento.

A sinatura deste convenio supora o consentimento para incluir e facer publicos os datos referidos
ao convenio de conformidade co artigo 15 da Lei 1/2016, do 18 de xaneiro, de transparencia e bo
goberno, co artigo 8 da Lei 19/2013, do 9 de decembro, de transparencia, acceso a informacién
publica e bo goberno e co Decreto 126/2006 do 20 de xullo, polo que se regula o rexistro de
convenios da Xunta de Galicia.

Asi mesmo, as partes asinantes deste convenio manifestan o seu consentimento para que os
datos persoais que constan no mesmo, asi como o resto das especificacions contidas no mesmo,
poidan ser publicados no Portal de Transparencia e Goberno Aberto.

As subvencions estaran sometidas a funcién interventora e de control financeiro exercida pola
Intervencién Xeral da Comunidade Autdbnoma, nos termos que establece a Lei 9/2007, do 13 de
xuno, de subvencions de Galicia. Asi mesmo, estaran sometidas as actuacions de comprobacion
previstas na lexislacion do Tribunal de Contas e do Consello de Contas no exercicio das suas
funcions de fiscalizacién e control do destino das subvenciéns.

En aplicacion dos principios recollidos na Lei 19/2013, do 9 de decembro, de transparencia,
acceso a informacion publica e bo goberno, de acordo co indicado na actual redaccién do artigo

20 da Lei 38/2003, do 17 de novembro, xeral de subvenciéns e segundo o disposto nos artigos
3.1, b) e 15 da Lei 1/2016, do 18 de xaneiro, de transparencia e bo goberno, a informacion
correspondente ao presente convenio publicarase na Base de Datos Nacional de Subvenciéns.

DECIMO-SETIMA.- Resolucidn de controversias

O presente convenio réxese, en canto a sua interpretacion e desenvolvemento, polo
ordenamento xuridico administrativo, con expresa submision das partes a xurisdicién
contencioso-administrativa, nos termos que se establecen no artigo 47 e seguintes da Lei
40/2015, do 1 de outubro, de réxime xuridico do sector publico.

Sen prexuizo do anterior, as partes comprométense a resoluciéon amigable das discrepancias que
puideran xurdir respecto da interpretacién, modificacion, resolucién e cumprimento do presente
convenio, que seran resoltas pola Comision de Seguimento.

De acordo co establecido no artigo 53 da dita lei este convenio debera ser remitido ao Consello
de Contas nos termos que no mesmo se establecen.

Lido por todas as partes, por si mesmas, e como proba de conformidade co expresado no
presente convenio, asinano dixitalmente.

Roman Rodriguez Gonzalez

Conselleiro de Cultura, Educacion e Universidade

Manuel Joaquin Reigosa Roger

Reitor da Universidade de Vigo

